
Titulli : Zhvillimi i ndërfaqes Truri-Makina për Dorën Artificiale 

Fusha tematike: *[footnoteRef:1]Kërkimi mjekësor, Hulumtime ndërdisiplinore për teknologjinë e komunikimit dhe informacionit. [1: Fushat tematike: Fushat prioritare sipas Programit Kombëtar të Shkencës
] 



Objektivat dhe synimet kryesore:

Ky projekt tregon një qasje dhe shembull aktual për ndërtimin e një dore artificiale me vlerë të lartë me kosto të ulët që është në gjendje të plotësojë kërkesat bayike të njeriut. Dora artificiale do të zhvillohet dhe të kontrollohet në mënyrë të koordinuar si një sistem me shumë boshte. Nevoja për të gjetur ekuilibrin e duhur mes modularizimit dhe koordinimit është thelbësore.
Qëllimet e projektit janë për të zhvilluar një dorë artificiale që do të jetë në gjendje për të kryer lëvizje të ndryshme, si p.sh., ngritja e gjësendeve etj.
Ndërfaqja me trupin e njeriut është thelbësore për funksionimin e protezave ose duarve që janë për t'u zhvilluar. Lëvizjet e dorës artificiale duhet të jenë të kontrolluara nga sinjale të trupit, pra nga muskujt e krahut që kanë mbetur të padëmtuar. Lëvizja e protezave duhet të koordinohet nga dy muskujt e krahut,  përgjegjës për hapjen e dorës dhe tjera për mbylljen e saj. Projekti është menduar për qëllime kërkimore dhe për formim të prototipit, përfshirë zhvillimin e algoritmeve për sisteme inteligjente komplekse.

Përshkrim i shkurtër i aktiviteteve:

Ky propozim projekt merret me ndërtimin dhe programimin e dorës artificiale që do të jetë në gjendje për të kryer disa lëvizje.
Dora artificiale duhet të jetë në gjendje të ketë vetëkontroll nëpërmjet përdorimit të algoritmeve të propozuar që do të bazohen në mikrokontroller, por edhe nga sinjalet e trupit nga muskujt e krahut.
Shumica e duarve artificiale komerciale që janë në dispozicion përbëhen kryesisht nga pjesë të bëra me porosi. Dizajnimi dhe prodhimi i këtyre pjesëve i bëjnë protezat artificiale shumë të shtrenjta. Një dorë artificiale duhet të jetë me kosto efektive në krahasim me kostot lokale të punës. Ne duhet dizajnuar dhe prodhuar pjesët përbërëse të dorës artificiale në printerin 3D.
Duhet  zhvilluar elektronikën si dhe kontrolluesit e ndërfaqes.


Etapat:

Janë caktuar etapat deri në përfundimin e projektit dhe pas përfundimit të çdo faze do të testohen. Çdo etapë e re përmban kryesisht qëllimin afat mesëm dhe planifikimin e rrugës që të çojë në nën-rezultatet. 

Etapat e planifikuara të projektit janë si në vijim:

Etapa 1: Projektimi (diyajnimi), ndërtimi dhe testimi i pjesëve të dorës artificiale. Përdorimi i shtypjësit 3D dhe programimi me burim të hapur (open source) do të jenë pjesë të projektit.
Etapa 2: Procesi i përgjithshëm për ndërtimin e një proteze të dorës që ka funksione dhe do të përdoret me lehtësi, do të kalojë nëpër disa faza.
Etapa 3: Zhvillimi i kontrollit softuerik (dora artificiale do të kontrollohet me anë të sinjaleve që vijnë nga muskujt e krahut). Lëvizjet e përgjithshme kryhen si shumë e sekuencave të lëvizjeve individuale. Çdo motor do të komandohet në nivel lokal nga një kontrollues inteligjent. Një kompjuter qendror do të lëshojë komandat për lëvizje nëpërmjet një bus-i. Kjo strategji e decentralizuar do të sigurojë fleksibilitet të lartë, përveç përfitimeve të tjera.

